
GOUVÈNÈ CUOMO ANONSE APLIKASYON ESTANDA ENÈJI PWÒP YO KI GEN 

POU MANDA FOUNI 50 POUSAN ENÈJI RENOUVLAB APATI DE LANE 2030 
 

Premye Manda Leta depi toutan pral plis ke Double Resous Enèji Renouvlab yo, 
Redwi Emisyon Kabòn, Pwoteje Anviwònman epi Devlope Ekonomi Enèji Pwòp 

lan 

 
 
Gouvènè Andrew M. Cuomo te anonse jounen jodi a ke Komisyon Sèvis Piblik Eta New 
York lan te apwouve Estanda Enèji Pwòp New York la, ki se manda enèji pwòp ki pi 
jeneral epi anbisye nan istwa Eta a, pou konbat chanjman klimatik yo, redwi polisyon ki 
danjere nan lè a, epi asire yon sous enèji ki divès e fyab. Estanda Enèji Pwòp la pral 
mande pou 50 pousan nan kouran New York soti nan sous enèji renouvlab yo tankou 
enèji van ak enèji solè apati de lane 2030, ak yon entwodwiksyon pwogresif aktif ki 
planifye pou pwochèn lane k’ap vini yo. Nan faz inisyal li ya, sèvis piblik yo ansanm ak 
konpayi enèji yo ap gen obligasyon pou achte epi entwodwi pwogresivman nouvèl sous 
enèji renouvlab yo, kòmanse ak 26.31 pousan nan kantite kouran total eta a nan lane 
2017, epi ogmante rive 30.54 pousan kantite kouran total nan tout eta a nan lane 2021. 
Estanda Enèji Pwòp la pral koute mwens ke $2 dola pa mwa ke fakti mwayèn kliyan 
rezidansyèl yo. 
 
“New York te poze yon aksyon brav pou li ka vin lidè nasyonal nan ekonomi enèji pwòp, 
epi ap poze jodi a aksyon konkrèt, a yon pri abòdab, pou ka pwoteje anviwònman eta a 
pou dekad k’ap vini yo,” se sa Gouvènè Cuomo te deklare. “Estanda Enèji Pwòp sa 
montre ke ou ka jenere kouran ki nesesè pou sipòte ekonomi modèn lan pandan w’ap 
konbat chanjman klimatik yo. Pa twonpe tèt nou, chanjman klimatik se yon menas reyèl 
ki kontinye ogmante chack jou ki pase, epi mwen mande prese prese pou tout lòt eta yo 
vin jwenn nou nan batay sa pou avni nou.” 
 
Estanda Enèji Pwòp la pral:  
 

 Redwi yon fason siyifikatif emisyon gaz a efè sè danjere yo epi evite nou fè bak 
nan pwogrè ke nou te fè jiskaprezan nan kenbe operasyon santral nikleyè san 
kabòn yo, kòm tranzisyon leta yo pou rive nan kondisyon 50 pousan enèji 
renouvlab la; epi, 
 

 Ranfòse divèsite kabiran elektrik New York pou benefis fyab li pote yo. Estanda 
Enèji Pwòp la plase New York kòm yon lidè nan jefò global pou konbat chanjman 
klimatik yo ak konsekans evènman metewolojik ekstrèm yo. 



 
 
Apati de lane 2030, manda 50 pousan enèji renouvlab la pral yon konpozan enpòtan 
nan redwi emisyon gaz a efè sè yo de 40 pousan (soti nan nivo lane 1990 yo) epi de 80 
pousan apati de lane 2050. 
 
Estanda Enèji Pwòp la pral ranfòse nan mande sèvis piblik yo ansanm ak lòt konpayi 
enèji yo pou jwenn yon kantite Kredi Enèji Renouvlab ke yo vize chak ane. Yo pral peye 
kredi sa yo bay konpayi k’ap devlope enèji renoublab yo pou ede finanse nouvèl sous 
enèji renouvlab ke yo pral ajoute nan rezo elektrik la. 
 
Audrey Zibelman, ki se Prezidan Komisyon Sèvis Piblik lan, te deklare, “Gras a 
Estanda Enèji Pwòp la, New York pral atire dè milya dola nan envestisman prive pou 
nouvèl sous enèji renouvlab yo, nan devlope nouvo pòs travay, ak nouvo chwa ecolojik 
pou konsomatè yo. Aplikasyon CES (Clean Energy Standard) la pral pote yon pakèt 
benefis pou konsomatè yo, sa enkli tou rediksyon kabòn ak lòt polyan danjere yo, epi 
kontinye mentni divèsite kabiran. Li se yon ajou enpòtan a aksyon Gouvènè an yo nan 
Vizyon Refòm Enèji an pou entegre enèji pwòp nan konstwiksyon yon sistèm enèji ki 
modèn, efikas epi sekirize. New York kounya sou wout pou atenn “50 apati de 30” lan 
epi nou pral jwenn pi plis enèji renouvlab ankò.” 
 
Richard Kauffman, ki se Prezidan Enèji ak Finans pou New York, te deklare, “Anba 
lidèchip Gouvènè Cuomo, Eta New York te kòmanse yon revolisyon enèji pwòp, epi jodi 
a se dènye etap sou wout pou atenn yon avni ki gen enèji ki pi pwòp. Estanda Enèji 
Pwòp la ale nan liy direktiv Gouvènè Cuomo a pou elimine pwogresivman enèji a baz 
chabon yo apati de lane 2020, epi konfime pozisyon New York kòm lidè nan konbat 
chanjman klimatik yo.” 
 
Desizyon Estanda Enèji Pwòp la jodi a gen ladan’l tou lòt direktiv pou atenn manda 50 
pousan apati de lane 2030 lan: 

 Komisyon Sèvis Piblik lan pral travay ak Otorite Devlopman ak Rechèch Enèji 
Eta New York yo ansanm ak pati prenant yo, pou devlope kontni an ak estanda 
yo ke yo kapab itilize pou kreye yon pwodwi elektrik pwòp ke New York sètifye. 
Pwodwi sa pral klèman make epi idantifye kòm enèji pwòp ki baze New York, 
k’ap bay konsomatè yo posibilite pou yo achte 100 pousan enèji pwòp, si yo ta 
vle opsyon sa.  
 

 Komisyon Sèvis Piblik lan pral pwomouvwa epi sipòte ekspansyon maksimòm 
efikasite enèji yo depi sa posib, epi evalye kreyasyon teknoloji enèji renouvlab 
pou chofaj ak rafrechisman tankou ponp chalè jewotèmik yo. 
 

 Otorite Devlopman ak Rechèch Enèji Eta New York yo pral devlope yon 
pwogram pou avanse ak enèji van nan zòn litoral yo, yon rapò ke Otorite yo ap 
travay sou li toujou. 
 



 Ekip Komisyon Sèvis Piblik lan pral travay ansanm ak NYISO ansanm ak lòt pati 
prenant yo, pou asire ke yo fè envestisman ki nesesè nan stokaj, transmisyon ak 
nan lòt teknoloji yo pou asire yon sistèm elektrik ki fyab. 
 

 Komisyon Sèvis Piblik lan pral gen obligasyon pou fè chak twa an revizyon 
Estanda Enèji Pwòp la, pou asire ke y’ap atenn objektif ekonomik ak objektif 
enèji pwòp yo.  

 
 
Klike isit la pou kapab wè deklarasyon òganizasyon yo ki ap aplodi epi andose chwa 
aplikasyon Estanda Enèji Pwòp Eta New York lan. 
 
Kenbe enèji nikleyè zewo-emisyon gaz la se yon eleman enpòtan nan objektif klimatik 
anbisye New York yo. Kòmanse apati mwa Avril 2017, Estanda Enèji Pwòp la pral 
mande tou lè sis sèvis piblik New York ke envestisè posede yo ansanm ak lòt konpayi 
enèji yo, pou yo peye montan emisyon gaz ki san kabòn yo ki soti nan santral enèji 
nikleyè yo nan achte Kredi Zewo-Emisyon Gaz yo. Otorite Kouran New York yo ansanm 
ak Otorite Kouran Long Island yo espere tou aplike menm kondisyon sa yo. Sa pral ede 
santral enèji niklyeyè nan rejyon nò ki gen pwoblèm ekonomik yo pou yo kontinye 
fonksyone pandan tranzisyon New York lan pou atenn 50 pousan enèji renouvlab apati 
de lane 2030. Yon kantite syantifik klimatik ki ap ogmande de jou an jou te avèti ke si 
nou fèmen briskeman santral nikleyè sa yo, emisyon kabòn nan New York pral ogmante 
de plis pase 31 milyon tòn metrik pandan 2 pwochèn lane yo, ki ap koze depans nan 
sante piblik ak lòt depans sosyal pou yon montan omwen $1.4 milya dola.  

